
Toksave long ol wokman bilong Pacific 
Australia Labour Mobility skim long mekim 
ri-engejimen  
Gavman Australia i save tingim gut na lukautim sindaun bilong olgeta wokman bilong Pacific 
Australia Labour Mobility (PALM) skim em ol i stap long Australia. Mipela i laik bai yu pilim seif, yu 
gat sapot, na ol i mekim stretpela pasin long yu. 

Mipela i save olsem sampela taim, sampela hevi i painim yu (em i no asua bilong yu) na yu mas 

stop long wok aninit long PALM skim. Taim yu lusim wok bilong yu long PALM skim na stap yet long 

Australia, tasol yu no gat wok em PALM skim i orait long en, dispela ol i kolim olsem 

disengejimen.   

 

Mipela i save olsem sampela i lusim ol wok bilong ol long sampela hevi we i no asua bilong ol, na 

mipela i save wok strong long givim narapela sans long ol long go bek long PALM skim, sapos ol i 

stap stret aninit long rul bilong skim. Dispela wok em mipela i kolim olsem ri-engejimen.   

 

Sapot na proteksen aninit long PALM skim  

PALM skim i save givim yu ol bikpela proteksen na sapot olsem: 

• ol wankain rait long ples wok olsem ol wokman bilong Australia i gat, olsem ol samting 

bilong pei na ol kondisen. 

• lukautim gutpela sindaun na gutpela i stap bilong olgeta wokman (em makim tu yu ken i 

stap long seif ples bilong slip) na helpim tingting na bel bilong yu i stap gut. 

• helpim ol long painim ol wei bilong kisim helpim na kamapim ol wari bilong ol sapos 

sampela hevi i kamap long ples wok. 

 

Ol sapot yu ken kisim sapos yu stop pinis long wok  

Department of Employment and Workplace Relations i gat wanpela tim i tingting strong long 

helpim ol wokman husat i stop pinis long wok (disengejimen) aninit long PALM skim. Dispela tim i: 

• lukluk long ol askim i kam long ol wokman husat i laik go bek long wok long PALM skim 

• toktok wantaim yu long kliagut long hevi bilong yu 

• helpim yu long wokim ol kain disisen olsem painim nupela emploiya, na givim infomesen 

long ol sapot yu ken kisim sapos yu laik go bek long ples. 

 

Ol bai skelim i stap bilong wan wan wokman na lukluk long wan wan askim. Olsem na, i no olsem 

mipela bai givim sapot long olgeta man husat i askim. 

 

Ol i ken tok orait long yu long PAM skim wok long kain taim olsem... 

Yu ken kisim ri-engejimen sapos yu: 

• no wok moa wantaim PALM skim emploiya long pastaim na givim pinis askim long go bek 

long PALM skim 

• stap long Australia wantaim stretpela sabklas 403 visa em ekspaia det bilong en bai 6-pela 

mun o moa bihain. 

• gat risen long lusim wok em dipatmen i bin skelim na tok orait long en 

• no gat wok long go long kot bikos yu mekim pasin nogut. 

 

Yu no inap kisim sapot long ri-engejimen long kain taim olsem... 

Sapot long go bek long PALM skim wok em bilong ol manmeri i gat stretpela visa, husat i stap long 

Australia na stop pinis long wok na ol i no gat asua long en. 

 

Sapos yu lusim wok maski emploiya bilong yu i bihainim ol lo na rul na givim yu gutpela wok, 

dipatmen bai i no sapotim yu long kisim ri-engejimen long PALM skim. 

 

Wanem samting bai kamap sapos mipela i lukim yu ken kisim ri-engejimen 

Sapos mipela i skelim na lukim olsem i stret long yu kisim ri-engejimen, DEWR bai traim helpim yu 

long kisim nupela PALM skim emploiya. Dispela bai kamap sapos i gat wok i stret i stap. 

 

Plis tingim: 

• Bihain long yu givim askim, bai i gat sampela haptaim i go inap long yu kisim tok orait.  

• Ating yu ken kisim ri-engejimen. Tasol sampela taim, nogat. 

• sampela taim, i no gat planti wok i stret long yu ken kisim 

• sampela taim, yu nid long wok long narapela hap o mekim wok i narakain long wok yu bin 

mekim bipo. 

 

Kisim ol helpim 

Sapos yu disengeji pinis olsem stop pinis long wok long PALM skim, i gutpela tru long kontektim 

PALM skim sapot sevis lain na bai yu ken toktok wantaim ol long wanem ol samting yu ken mekim. 

 

• Fon: (1800 51 51 31) 

• Emeil: (palm@dewr.gov.au).   

 

Mipela i ken serim ol dispela kontek infomesen wantaim ol komiuniti oganaisesen o emploiya 

husat i wok long helpim na bai yu ken sapot. 

